
El vento che se leva in sima ai alti monti

(batt. libera ritmicamente)

solo ( intenso e sonoro)

Ormai no gh'è nissuni
che pianze ci è restà
sui monti ìa distante,
a casa pi tornà.
I corpi i è stè messi
nei alti cimiteri,
ghe fa da sentinele 
i corvi che i è neri.

E' morto anca i pensieri
de coéi che v'à spetà.
El tempo tuto coanto
ormai l'à scancelà.
E là gh'è solo el vento
che pianze coéi soldà,
el vento che dà osse 
a ci osse pi no g'à.

El vento che se leva
in sima ai alti monti,
el vento che col tempo
no g'à da far i conti,
el vento che no 'l more
e mai no 'l morarà
un pianto senza fine
par sempre 'l pianzarà.

